
, 
Li soxal këyitu jëf bii mooy dimbali Joxekati Jagoo yi nànd sàrt yi ñeel àppi liggéeyu ayu-bis ak yeneen 
waxtu yuñ ci dolli.  Jokkool ak saytukatu mbiru way-jëfandikukat bi mbaa nga dugg 
1TUwww.dshs.wa.gov/altsa/IPOTU ngir am yeneeni leeral. 
 
MBOOLEEM LEERALI WAXTU YUÑ CI DOLLI 
1. Lan mooy 'liggéeyu ayu-bis'? 

Liggéeyu ayu-bis mu tàmbalee Dibéer ci 12:00 ci guddi (miniwi) jeex Gaawu ci 11:59 guddi.   
 

2. Lan mooy ab Àppu Waxtu Yuñ ci Dolli (AWYD)? 
AWYD mooy mbooleem limu waxtuy liggéeyal yi nga mën a def ci ab liggéeyu ayu-bis.  Ab sàrtu réewu 
Washington mu ngi tëral ab àpp ci limu waxtu yu ab Joxekatu Jagoo (JJ) mën a liggéey ci ab liggéeyu 
ayu-bis. JJ yépp am nañu ab àppu waxtu yuñ ci dolli (AWYD).  Di mën a liggéey lu ëpp say AWYD kase 
sudee yaw la benn mbaa ay way-jëfandikukat yu bari jagleel waxtu yooyu te fekk ñu may way-
jëfandikukat bi ngay liggéeyal mu mën a jot waxtu yi. Way-jëfandikukat bi warul a jox lu ëpp waxtu 
wér yuñu natt ci seen Anamu Toppatoo. AWYD yi dañ tax ñu mën a fuglu njëgu waxtu yuñ ci dolli ngir 
werlu koppar yuñu jagleel liggéeyal yi di nañu wey di jàppandi ngir ñépp ñu leen soxla.   

 
3. Nan la DSHS di xamee samay AWYD yu sax ak nan laay xamee sama AWYD yuy sax? 

Xaatim nañu ab sàrtu réew ci wéru Awril 2016.  Sàrt woowu tëral na 40 waxtuy AWYD ngir JJ yépp 
bamu des ñuy liggéey ci digg-dόom bu ëpp 40 waxtuy liggéey ayu-bis bu nekk ci Samwiye 2016.  
AWYD yi ëpp 40 waxtu ñooy ngi leen daan xamee suñu xaajee JJ waxtuy liggéey yuñu fay ci Samwiye 
2016 4,33 yoon te mottali ko ci xaaj genwalu waxtu gu gën a jege.  Ci Me 2016, DSHS yόnnee yëgle JJ 
yuy liggéeyoon ci Samwiye 2016 ak seeni leerali AWYD.  Benn AWYD buy sax warul ëpp 65 waxtu. 
Sudee da nga tambaliwoon a liggéey niki ab IP bi wéru Samwiye 2016 weesoo, say AWYD ñu toll ci 40 
waxtu. 
 

4. Lumay def sudee dama jàpp ni nuñu xamle sama AWYD jubul? 
Sudee da jàpp ni nuñu xamle sa AWYD jubul, mën nga jébbal ab laaj saytukatu mbiru way-
jëfandikukat bi suko defee DSHS dina saytu say waxtu sukkandiku ci Kotu Saytu 388-114-0050 bu 
Washington. 

 
5. Ndax sama AWYD yuy sax dina ñu mës a soppeeku? 

Sudee sa AWYD buy sax mu ngi nekk ci digante 60,25 ak 65 waxtu, dina waññeeku ba ci 60 waxtu 1 
fan ci wéru Sulet 2017 ludul dafa am ab coppite ci sàrt bi.  Luko moy, sa AWYD buy sax du soppeeku 
fiileek ngay wey di doon ab JJ buñu nangu. Say AWYD dina ñu wey di nekk benn soo nopaloo ab diir 
ci liggéey bi te deluwaat niki ab JJ ci bis yiy ñëw.  

 
6. Yan liggéey lañu dugal ci waxtuy liggéey yi ci sama AWYD? 

• Toppatoo Jagoo 
• Sowetaas 
• Njangalem Wutum Xarañaay 
• Noppalu 

 
7. Ndax sama AWYD dina jëfe ci waxtug dem ak dikk, njangalem DSHS buñu sàkku, wala noppalu buñuy 

fay (NF)? 
Déet. Watuy dem ak dikk, njangalem DSHS buñu sàkku, ak NF bokku ñu ci say AWYD. Loolu dafay tekki 
ne mën nga liggéey ba àgg ci say AWYD di def ay liggéey ngir way-jëfandikukat bi soko soxlaa, donte ci 
ay ayu-bis yaw itam am nga njangale bi nga soxla, waxtub dem ak dikk buñu nangu, wala jël NF. 

 

https://www.dshs.wa.gov/altsa/IPOT

FAYUG WAXTU YUÑ CI DOLLI (WYD) 
8. Nan lañuy xaymaa samay WYD? 

Di nañ la fay sag payoor ngir waxtu yépp yi nga liggéey yu toll ci 40 waxtu ci ab ayu-bisu liggéey.  Ngir 
waxtu yépp yi nga liggéey yu weesu 40 waxtu, di nañ fay 1,5 yoon waxtu payoor bi ngay faral di jot.   
Nosteg payug IPOne dafay fay mbooleem dayob waxtu yi nga liggéey ci ab ayu-bisu liggéey ci sa 
payoor bi ngay faral di jot (ñu ràññee ko ci "mboolem njëg").  Dafay wone WYD bi niki ab ½ njëg bu ci 
dolleeku ngir waxtu WYD yi. Yooyu boole yokk nañ leen ngir pay gu mujj. 

Misaal:   
Liggéey nga 45 waxtu ci ab ayu-bisu liggéey te sa njëg bi ngay faral di am nekk$12/waxtu.   
Sag pay dina wara doon: 
   45 waxtu x $12 ab waxtu (mbooleem njëg) = $540 
U+ 5 waxtu ci liñ ci dolli x $6 (genwàlu waxtu) = $30 

Boole     $540 +$30 = $570 
WYD Ci Xamley Tënkub Payoor lañ ko wone te wasaare leen ci Pàccu Jotiin yi.  Ci misaal bii Pàccu 
Jotiin yi dina ñu wone 45 waxtuy toppatoo jagoo ak 5 waxtu WYD. 

 
9. Ndax di nañ ma fay samay WYD ngir waxtuy dem ak dikk, njangalem DSHS buñu sàkku, 

wala noppalu buñuy fay (NF)? 
Di nañ la fay WYD ngir waxtuy dem ak dikk ak njangalem DSHS buñu sàkku sudee mbooleem waxtu yi 
nga liggéey ci ab ayu-bisu liggéey dañu ëpp 40.  Jàppu ñu NF niki waxtu yuñu liggéey, ba tax na duñ 
leen mës a nangu ngir payug WYD. 

 
LEERAL NGIR JJ YU AM 40 WAXTU AWYD YUY SAX 
10. Ndax mën naa liggéey lu ëpp 40 waxtu ci ab ayu-bisu liggéey? 

Waruloo liggéey lu ëpp 40 waxtu ci ab ayu-bisu liggéey ludul da nga jot ab nangu way-jëfandikukat bu 
xejjiku bawoo ci DSHS jëm ci liggéey yu neggandiku ci 40 waxtu.  
 

11. Ndax mën naa liggéey lu ëpp samay AWYD yuy sax sudee damay liggéeyal ak way-jëfandikukat yu bari? 
War nga saytu waxtuy liggéeyu way-jëfandikukat yépp ci sa biir AWYD yuy sax te du jàr ngay bàyyi xel 
ci tolluwaayu way-jëfandikukat yi ngay liggéeyal.  Sudee da ngay liggéeyal lu ëpp benn way-
jëfandikukat, war nga waajal sa waxtu ak bu ci nekk ngir wérlu ni, soo boolee say waxtuy liggéey yépp, 
liggéeyuloo lu ëpp say AWYD yuy sax.   

 
12. Lan laay wara def sudee way-jëfandikukat bi may liggéeyal daf maa bëgg a waajal yeneeni waxtu yu 

wuuteek yi am fimne nii ci samay AWYD yuy sax? 
• Leeralal ni mayu ñula nga  liggéey lu ëpp say AWYD te def lu ni mel di nañ ko jàppee niki ab laaj 

bu ëpp. Yëral #19 ngir am yeneeni leeral yu ñeel laaj yu ëpp 
• Bul nangu ay sàntaaneg liggéey yuy tax nga liggéey lu ëpp say AWYD. 
• Ñaaxal way-jëfandikukat bi mu jëfandikoo beneen joxekat.     
• Ñaaxal way-jëfandikukat bi jokkook saytukatu mbiram sudee way-jëfandikukat bi dafa ay jafe-

jafe ngir nànd sama àpp wala mënul gis beneen joxekat. 
• Yëral #18 ci xët 3 ngir am yeneeni leeral ci soxla yu jàmp wala yu teew. 

LEERAL NGIR JJ YU AM 40,25 WAXTU AWYD YUY SAX WALA LUKO ËPP 
13. Ndax mën naa liggéey lu ëpp 40 waxtu ci ab ayu-bisu liggéey? 

Soo ¨jotee ab yëgle buñu bind bu bawoo ci DSHS buy xamle ni say AWYD yuy sax ñdañoo ëpp 40 wala 
sudee da nga am ab yokkute AWYD way-jëfandikukat bu negandiku buñu nangu,  di nga mën a liggéey 
lu toll ci limu waxtu yi ci sa yëgle.   
 

14. Lan laa wara def sudee damay liggéeyal lu ëpp benn way-jëfandikukat? 
Yëral tontu ak laaj #11 
 

15. Lumay def sudee way-jëfandikukat bimay liggéeyal dafa bëgg a defaraat samay waxtu ngir ma liggéey 
lu ëpp samay AWYD yuy sax ci benn ayu-bis?  

Xeyna di nga mën a defaraat say waxtu sudee lii ñu lim fii ci suuf yépp dëgg lañu: 
• Way-jëfandikukat dafa am soxla, te 
• Liggéey waxtu yu ci dolleeku du weesu waxtu yu way-jëfandikukat nat ci wér wu nekk, te 
• Liggéey lu ëpp ci benn ayu-bis du tax ba way-jëfandikukat bi dugg ci ab toppatoo bu am solo 

ci yeneen ayu-bisi wér wi, te 
• Liggéey lu ëpp ci benn ayu-bis du tax ba nga liggéey waxtu yuñ ci dolli ci wér wi li nga waroon 

a am sudee da nga liggéey ba àgg ci say AWYD ayu-bis bu nekk bu wér woowu.   
 

Saa yu say AWYD ëppee 40 war nga defaraat say waxtu ni nga ko bëggee fileek liggéeyoo yeneen 
waxtu yuñ ci dolli ci ab wér yu ëpp li nga wara liggéey ci yoon. Dayob waxtuy liggéey yuñ ci dolli ci wér 
wi ñoo ngi koy xayma nii: dañuy gennee 40 ci say AWYD te nga ful li ci des ak limu Gaawu yi ci wér 
woowu. 

UMisaal: 
AWYD bu Jose mu ngi toll ci 46 waxtu.  Dayoob waxtu yuñ dolli ci wér wu Jose mën a liggéey mu 
ngi àju ci limu Gaawu yi ci wér wimuy liggéey.  
Xayma 5 Gaawu: 46 – 40 = 6 x 5 = 30  
Xayma 4 Gaawu: 46-40=6 x 4 = 24 
Way-jëfandikukat bi Jose di liggéeyal dafa soxla ab waajal bu feex ci biir wér wi, bu Jose mën a def 
fiileek liggéeyul lu ëpp 30 waxtu yuñ ci dolli ci wér yu am 5 ayu-bis, wala 24 waxtu yuñ ci dolli ci ay 
wér yu am 4 Gaawu. 

 
Mën nga itam defaraat say waxtu ngir liggéey lu ëpp say AWYD sudee way-jëfandikukat bi ngay 
liggéeyal dafay jënd ay waxtuy liggéey yuñ ci dolli ak seen koppari New Freedom wala Directed 
Homecare Services.  

 
16. Lan laay wara def sudee way-jëfandikukat bi may liggéeyal daf maa bëgg a waajal yeneeni mbooleem 

waxtuy liggéeyi wér yu wuuteek yi am fimne nii ci samay AWYD yuy sax? 
Yëral tontu ak laaj #12 

 
ÀPPU LIGGEEYU AYU-BISU WAY-JËFANDIKUKAT (ALAW) BU NEGANDIKU 
17. Lan mooy ALAW bu negandiku?  

Way-jëfandikukat bi ngay liggéeyal mën naa laaj DSHS mu yokk say AWYD ab diir ci jamono jumuy wut 
yeneeni joxekat ngir faj seeni soxla.  DSHS dina la tontu cig bataaxal ak ab nangu mbaa ñàkka nangu.  
Sudee nangu nañ ko, yëgle le bi dina la wax itam bis bi nangu gi di tàmbali ak bis bimuy jeex akit limu 
waxtu yuñu nangu.  Way-jëfandikukat bi bi ngay liggéeyal dina jot itam ab sotti. Laaj/yëgle bii ñu bind 
ñoo ngi xàmmee ko itam ci ab laaju ALAW.  DSHS du nangu ab AWYD bu negandiku bu weesu waxtuy 
wér yu wey-jëfandikukat bi natt. 

SOXLA YU JAMP 
18. Lan laay war a def sudee dama liggéey waxtu yima am yépp ci sama AWYD te way-jëfandikukat bimay 

liggéey am ab soxla bu teew te ma war a wéyal sama liggéey ngir dimbali wergu-yaramu mbaa 
kaarànge way-jëfandikukat bi? 

• Nekkal ak way-jëfandikukat bi ba kerook muy am tàn. 
• Sudee dafa am ab jàmp buy laaj ay liggéeyali doktor, jokkool ak 9-1-1. 
• Jeexalal sa bisu liggéey fileek nga am luwa woor ni war nga def lu ni mel. 
• Jokkool ak saytukatu mbir fiileek bisu liggéey bi ci topp ngir leeral anam bimu nekk. 

 
LAAJ YU ËPP 
19. Lan mooy laaj yu ëpp? 

Laaj yu ëpp mu ngi xew:   
• Da ngay liggéey yeneeni waxtuy liggéey ci ab wér yu ëpp yuñu nangu nga joxe, wala 
• Da ngay liggéey ay waxtu yu weesu say AWYD yula DSHS nanguwuloon, wala 
• Da ngay laaj yeneen waxtuy dem ak dikk yu ëpp yuñu nangu nga joxe ci ab ayu-bisu liggéey. 

 
20. Lan mooy ab dakkalub deggoo? 

Ab dakkalub deggoo ab yëgle bula DSHS di yónnee la.  Yëgle bi daflay xamal ni liggéey nga lu ëpp ay 
waxtu yuñ ci dolli wala ay waxtuy dem ak dikk yu ëpp yuñu nangu nga liggéey. 

 
21. Lan mooy xew sudee dama liggéey lu ëpp samay AWYD wala sama àppu waxtuy dem ak dikk?     

• Saa yoo weesoo laaj, di nga jot ab yëgley dakkalub deggoo ak ay leeral yu bawoo ci DSHS 
yulay fattali solos ñàkka liggéey waxtu yuñ ci dolli.  Dina ñu yónnee yëgle bi itam way-
jëfandikukat bi(yi) ngay liggéeyal ak seeni teewalkat. 

• Ci ñetteelu xew-xewu laaj bu ëpp, mën nañu dàkkal sa deggoo wala mën nga doon kuñu dul 
nangul mu jot ay payoor ci diirup 90 bis.  Sudee dañu dakkal sa deggoo war nga xaar 90 bis 
laata ñu lay mën a nangul nga am ab deggoo bu bees.  

• Sudee da nga weesu bu baax wala nga koy faral di def say àppi liggéeyu ayu-bis wala watuy 
dem ak dikk, DSHS mën naa dakkal sa deggoo ngir ñakka dëppoo te baña xaatimaat ak yaw ab 
deggoo.  

 
22. Ban diir la dakkal deggoo yi di xaar ci sama giiru dundu deggoo? 

Dakkal deggoo bu ci nekk dina wey di ubbeeku ci diirup 12 wér bawoo ci bisu yëgle dakkal deggoo bi.  
Su weeso 12 wér, dina ñu tëj deggoo bi.   

 
23. Nan lay mën a moytoo ay dakkal deggoo? 

• Deel faral di njëkk a tëral sa waajalug liggéey te nga bind ko. 
• Sudee way-jëfandikukat bi dafa bëgg a soppi te war a liggéey ab waajal bu wuute bu lor say 

AWYD, jokkool ak saytukatu mbiru way-jëfandikukat bi ci saasi.  
• Bindal sa waxtuy liggéey ci ab këyitu waxtu bis bi nga jota liggéey ba noppi, mën nala jàppale 

itam soko bindee ci ab arminaatu këyit.  Deel faral diko xool ngir wérlu ni yaa ngi wey di nekk 
ci say AWYD. 

• DSHS amna ay costéef yu jàppandi ngir dimbali la yaw ak say kiggéekat/way-jëfandikukat 
ngeen am yeneeni leeral ci saytu sa waajal ngir nekk ci say AWYD.  Costéef yii jàppandi 
nañu ci www.dshs.wa.gov/altsa/IPOT. 

http://www.dshs.wa.gov/altsa/IPOT

